Қазақ тілін оқыту үрдісінде жаңа ақпараттық технологиялар құралдарының қолданылуы

Жолдасова Р.Р. 

 Директор орынбасары
Павлодар қ. ММ № 1 жалпы орта білім беру мектебі.

 Еліміздің егемендік алуы, ұлттық сана - сезімнің өсуі, жас ұрпақты отансүйгіштікке тәрбиелеу – білім беру саласында аймақтық компонентті енгізуді қажет етті.  Қазақстан Республикасының жаңа білім беру саясатына байланысты аймақтық компонентті енгізу білім беру саласының ең маңызды  бір бөлігі болып отыр.

Өйткені, “Отан - өз үйіңнен басталады” деген дей,  оқушылардың отансүйгіштік сезімін тәрбиелеу, оның туған өлкеге, туған қаласына деген көзқарасын тәрбиелеуден басталады. Бұл талап қазақ тілі мұғалімдерінің алдына да міндет қояды.

Ал сол міндетті жоғары деңгейде атқару үшін, сабақта оқушыларды қызықтыратын, қазіргі заманға сай әдіс – тәсілдер қолдану қажет. Осы мақсатқа жету тәсілдерінің бірі – жаңа ақпараттық технологиялар құралдарын  пайдалану болып табылады.
Жаңа ақпараттық технологиялар құралдары арқылы әртүрлі ақпараттарды біріктіріп қолдану (мәтін, сызбалар, слайдтар, әуен, қозғалатын көріністер, дыбыс, дауыс, бейне - видео) және жүйемен интерактивтік диалог жүргізу мүмкіндіктері жүзеге асырылады. 

Қазақ тілі сабағында мультимедиа жүйесі:

· Қазіргі кезде қоғамды ақпараттандыру жағдайындағы жеке тұлғаны дамытуға арналған міндеттерге сәйкес оқыту әдістері мен ұйымдастыру түрлерін, білім мазмұнын іріктеу әдіснамасын жетілдіруге мүмкіндік береді; 

· тілді белсенді оқытудың  түрлері мен әдіс-тәсілдерін тиімді қолдануды  қамтамасыз етеді;

· оқушының интеллектуалдық потенциалын дамытуға, өз бетімен білім алу білікіліктерін қалыптастыруға, ақпараттық оқу, зерттеу  әрекетін ұйымдастыруға мүмкіндік береді;

· оқушының оқуға деген қызығушылығын қазіргі кездің кешенді ұсынатын және көру, есту негізінде қабылданатын ақпаратты құбылтып өзгертетін құралдарды қолдану арқылы арттырады;

· ақпаратты эмоциялық қабылдау деңгейін жоғарлатады. 

Ұсынылып отырған электрондық оқулық қазақ тілінен оқыту орыс тілінде жүргізілетін 10 сынып оқушыларына  арналған. 

Оқулық Delphi 7.0 бағдарламасы негізінде құрастырылған. Бұл бағларламалық өнімнің (злектрондық оқулықтың) жүзеге асырылған мүмкіндіктерімен қоса потенциалдық мүмкіндіктері де қарастырылған. 

Жүзеге асырылған мүмкіндіктері:

· оқушының тіркелуі (аты-жөні, сыныбы);

· электрондық оқулық туралы түсініктеме беретін бет; 

· дыбыстық және дауыстық қолдау;

· әуендік қолдау; 

· кез келген уақытта оқуын тоқтатып, тапсырманы орындауға, кері мәтінге қайта оралуға, сөздікке шығып, білмеген сөздердің аудармасын тауып алуға, сызбалардан қосымша, оқушының өз деңгейіне қарай, мәлімет алуына жағдай жасалған.

Жүзеге асырылмаған, бірақ потенциалдық мүмкіндіктеріне келесілер жатады:

· жаңа модульдерді енгізуі, яғни жаңа мәтін, соған сәйкес тапсырмалар, бақылау сұрақтары, тесттер, сызбалар  т.б.;

· желілі тәртіптің сүйемелдеуі ( поддержка сетевого режима), оқулық серверде қосылады да оқушылар өз орындарында отырып жұмыс істейді;

· оқулыққа енгізілетін жаңа тақырыптарды түсіндіру үшін анимациялар қолдануы;

· электрондық оқулық бойынша  CD-ROM-нан тікелей жұмыс істей алуы.  

Жоғарыда көрсетілген мүмкіндіктер ұсынылып отырған электрондық оқулықтың қолданудағы жайлылығын, оқушының қажулығын төмендететіндігін және   оқу үрдісінің тиімділігінің  жоғарлауын қамтамасыз етеді. Сонымен қатар оқушыларға оқулық ретінде ғана емес анықтамалық және әдістемелік кешен ретінде де қолдануға  жағдай жасайды. 
Оқулық 10 сыныптың қазақ тілін оқыту Мемлекеттік бағдарламасына, Павлодар облысының “Ана тілі ” бағдарламасы бойынша  бөлінген сабақ сағаттарына сәйкес  құрастырылды. 

Негізгі оқулықпен аймақтық компонент бойынша құрастырылған электрондық оқулықтың арасында сабақтастық сақталған. Жалпы 10 сыныпқа арналған мемлекеттік бағдарлама және бекітілген негізгі оқулығы бойынша модуль тақырыптарын қамтиды. Он алты модуль толық қарастырылған.
Оқулыққа келесі модуль тақырыптары бойынша  сабақтар енгізілді:

· Қазақстан Республикасы;

· қазақ тілі, қазақ тіліндегі стильдер;

· өлкеміздің табиғаты, экономикасы, экологисы;

· өлкеміздің тарихы;

· географиялық жағдайы;

· спорттың, мәдениеттің дамуы;

· баспасөз жәнеи іс қағаздары.

Электрондық оқулық Жанпеисованың модульдік технологиясының принциптеріне  сәйкес құрастырылған: 
· Оқу материалының тұтастығын сақтау принципіне;
·  Мазмұнды күрделендіру арқылы оқыту принципіне. 
Алдымен толық мәлімет алады, содан кейін тапсырмаларды орындау барысында қосымша деректермен танысып отырады; 
· Модуль тақырыбына «кері қайтып отыру» принципіне. 

Яғни негізгі оқулықтағы берілген тақырып материалдарына да, электрондық оқулықтағы  оқу материалына да берілген тапсырмаларды орындау мақсатымен  кері қайтып отырады.
Электрондық оқулықта лексикалық тақырыптармен бірге негізгі оқулық пен бағдарламаға сәйкес грамматикалық тақырыптар да қарастырылған. 

Модульдік технологияның талаптарына сәйкес әр модуль бойынша меңгерген лексикалық және грамматикалық тақырыптарға 3 деңгейлік тапсырмалар берілген. Осы тапсырмаларды орындау барысында оқушы бірнеше рет мәтінге, сызбаға, сөздікке  қайта оралып отырады.  

Электрондық оқулық қазақ тілін оқытуда тек тиімді және жайлы, теориялық материал мен тапсырмалардан құрастырылған, оқу құралы ғана болып қалмай, бақылау және бағалау функциясын да атқарады.    
Ақпараттық технологияларды білім саласына қарқынды енгізу кезінде, қазақ тілінен ЖАТ құралдарының жеткіліксіздігі әсіресе сезіледі. Осы жағдайда ұсынылып отырған өлкетануға арналған электрондық оқулық уақыт талабына сай деп ойлаймын. 
  Открыть учебник

Оқулықтың бірінші бетінде оқулықтың аты “Өлкетану”

Аймақтық компонент . Қазақ тілі 10 сынып, қай сыныпқа арналғаны жазылған. Бұл бетте 3 кнопка бар: автор, оқуды бастау, шығу  Екінші бетінде автор туралы.  Мұнда кері қайту кнопкасы. Үшінші бетінде –мазмұны. Бұл бетте модуль тақырыптары  көрсетілген, яғни оқулықтың мазмұны жазылған.  Оқулық мазмұнынан сабақ тақырыбына шығады. 

 Мысалы: 4 модуль, 9 модуль, 15 (2), 15(3), 12модуль,

 5модуль  вторая кнопка


Бағдарлама және 10 сыныптың оқулығында,  авторы Т.Артыкова т.б.      V МОДУЛЬ.     ЭКОНОМИКАНЫ БІЛУІМІЗ КЕРЕК

Жай септеу мен тәуелді септеу
Электрондық оқулыққа енгізілгені

4(2)-өлкетану сабағы
Павлодар облысының экономикасы

